КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Сэтшӧм случайяс урчитӧм йылысь (Россия Федерацияса кар стрӧитан кодексӧн урчитӧм случайяс кындзи), кор стрӧитчӧм вылӧ разрешение оз ков 

Коми Республикаса Правительство шуис:
Урчитны, мый стрӧитчӧм вылӧ разрешение оз ков сэтшӧм случайяс дырйи (Россия Федерацияса кар стрӧитан кодексӧн урчитӧм случайяс кындзи), кор стрӧитӧны, выльмӧдӧны, капитальнӧя дзоньталӧны электросетевӧй овмӧс объектъяс 20 кВ-ӧдз бӧръясӧ пыртӧмӧн, медым технологическӧя йитны на дорӧ электрическӧй энергия потребительяслысь энергопринимающӧй устройствояс, кор стрӧитӧны:
1) торйӧн сулалысь куим судтаысь абу унджык олан керкаяс, мый артыштӧма кыкысь абу унджык семьялы олӧм вылӧ, кор индӧм керкаяс киын кутысьяслӧн энергопринимающӧй устройствояслӧн ӧтувъя йитан вынйӧрыс ӧти семья вылӧ 15 кВт-ысь абу унджык;
2) куим судтаысь абу унджык олан керкаяс, кутшӧмъяслӧн дасысь абу унджык некымын блок да быдӧн артыштӧма ӧти семьялы олӧм вылӧ, сылӧн проёмъястӧг орчча блоккӧд либӧ орчча блокъяскӧд ӧтувъя стен (ӧтувъя стенъяс), паськӧдчӧ торъя му участокын да петӧ ӧтувъя вӧдитчанінӧ (блокируйтӧм олан керкаяс);
3) куим судтаысь абу унджык уна патераа олан керкаяс, кутшӧмъяслӧн ӧти либӧ некымын, нёльысь абу унджык блок-секция, быдӧнын некымын патера да ӧтувъя вӧдитчан жыр да быдӧнлӧн торъя пыранін ӧтувъя вӧдитчанінӧ петӧмӧн;
4) торйӧн сулалысь кык судтаысь абу унджык капитальнӧй стрӧйба объектъяс, кутшӧмъяслӧн 1500 квадратнӧй метрысь абу унджык ӧтувъя площадь да кутшӧмъясӧс  абу артыштӧма гражданалӧн олӧм вылӧ да производственнӧй удж вылӧ, сэтшӧм объектъяс кындзи, кутшӧмъяс Россия Федерацияса кар стрӧитан кодекслӧн 481 статья серти  лоӧны торйӧн ӧпаснӧйӧн, техническӧй боксянь сложнӧйӧн либӧ уникальнӧй объектъясӧн, кор индӧм капитальнӧй стрӧйба объектъяс киын кутысьяслӧн энергопринимающӧй устройствояслӧн ӧтувъя йитан вынйӧрыс 100 кВт-ысь абу унджык;
5) торйӧн сулалысь кык судтаысь абу унджык капитальнӧй стрӧйба объектъяс, кутшӧмъяслӧн 1500 квадратнӧй метрысь абу унджык ӧтувъя плӧщадь, кутшӧмъясӧс артыштӧма производственнӧй удж вылӧ да кутшӧмъяслы оз ков сувтӧдны санитарно-защитнӧй зонаяс либӧ кутшӧмъяслы му участокъяс мудоръясын, кӧні сулалӧны сійӧ объектъясыс, сувтӧдӧма санитарно-защитнӧй зонаяс либӧ колӧ сувтӧдны сэтшӧм зонаяс, сэтшӧм объектъяс кындзи, кутшӧмъяс Россия Федерацияса кар стрӧитан кодекслӧн 481 статья серти  лоӧны торйӧн ӧпаснӧйӧн, техническӧй боксянь сложнӧйӧн либӧ уникальнӧй объектъясӧн, кор индӧм капитальнӧй стрӧйба объектъяс киын кутысьяслӧн энергопринимающӧй устройствояслӧн ӧтувъя йитан вынйӧрыс 100 кВт-ысь абу унджык.

